
AELODAU /MEMBERS

Cynghorwyr/ Councillors:-

Non Dafydd, Douglas M Fowlie, Gwilym O Jones, Dylan Rees, Arfon Wyn

Yr Enwadau Crefyddol/Religious Denominations

Parch/Rev Neil Ridings (Yr Eglwys yng Nghymru/The Church in Wales), Colette Owens (Yr
Eglwys Babyddol/The Catholic Church), Parch/Rev Sue Altree (Yr Eglwys Fethodistaidd/
The Methodist Church), Parch/Rev Deborah Stammers (Undeb y Bedyddwyr/The Baptist
Union of Wales), Edward Morus Jones (Undeb yr Annibynnwyr Cymraeg/ Union of Welsh
Independents), Elaine Green (Yr Eglwys Bresbyteraidd/ Presbyterian Church of Wales)

Athrawon/Teachers

Mefys Jones-Edwards (Ysgol Syr Thomas Jones), Heledd Hearn (Ysgol Uwchradd
Bodedern), Owain Roberts (Ysgol Cybi), Manon Morris Williams (Ysgol Santes Dwynwen)

Aelodau Cyfetholedig/Co-Opted Members

Rheinallt Thomas




Nodwch os gwelwch yn dda fod cyfarfodydd y Pwyllgor yn cael eu ffrydio ar gyfer eu
darlledu’n fyw a’u darlledu ar wefan y Cyngor. Mae’r Awdudrod yn Rheolydd Data dan y
Ddeddf Diogelu Data a bydd data a gesglir yn ystod y ffrydio byw hwn yn cael ei gadw’n
unol & pholisi cytunedig yr Awdurdod.

RHAGLEN

1 DATGANIAD O DDIDDORDEB

Derbyn unrhyw ddatganiad o ddiddordeb gan Aelod neu Swyddog parthed unrhyw
eitem o fusnes.

2 COFNODION (Tudalennau 1 - 6)

Cyflwyno i’'w cadarnhau, gofnodion drafft cyfarfod blaenorol CYSAG a gynhaliwyd
ar 8 Mawrth 2023.

3 SGWRS YMWELIADAU | YSGOLION - ADDOLI AR Y CYD
| dderbyn diweddariad.

4 CYFANSODDIAD Y CYNGOR
| dderbyn diweddariad.

5 DATBLYGIADAU ADDYSG CREFYDD A MOESOLDEB
| dderbyn diweddariad.

6 YSGOLION/ESTYN (Tudalennau 7 - 8)
| dderbyn diweddariad.

7 UNRHYW FUSNES ARALL
| ystyried unrhyw fusnes arall — gyda chytundeb y Cadeirydd.

8 CYFARFOD NESAF

Cynhelir cyfarfod nesaf CYSAG ar ddydd Mercher, 11 Hydref 2023 am 2.00 o’r
gloch yp.




Eitem 2 ar y Rhaglen

CYNGOR YMGYNGHOROL SEFYDLOG AR ADDYSG GREFYDDOL

(CYSAG)

Cofnodion y cyfarfod a gynhaliwyd ar 8 Mawrth 2023

PRESENNOL:

WRTH LAW:

YMDDIHEURIADAU:

Y Cynghorydd Non Dafydd (Cadeirydd)

Yr Awdurdod Addysg

Y Cynghorwyr Douglas M Fowlie, Gwilym O Jones

Yr Enwadau Crefyddol

Mr Edward Morus Jones (Undeb yr Annibynwyr Cymreig)
Mrs Collette Owens (Yr Eglwys Gatholig)

Y Parch Deborah Stammers (Undeb Bedyddwyr Cymru)
Cynrychiolwyr Athrawon

Mrs Manon Morris-Williams (Ysgol Santes Dwynwen)
Mr Owain Roberts (Ysgol Cybi)

Aelod Cyfetholedig
Mr Rheinallt Thomas

Mrs Gwyneth M Hughes (Uwch Reolwr Lles, Addysg)
(Ymgynghorydd Crefydd, Gwerthoedd a Moeseg y CYSAG)
Mrs Shirley Cooke (Swyddog Pwyllgor)

Y Cynghorydd Dylan Rees

Y Cynghorydd Arfon Wyn

Mrs Elaine Green (Eglwys Bresbyteraidd Cymru)

Rev Neil Ridings (Yr Eglwys yng Nghymru)

Mrs Mefys Jones-Edwards (Ysgol Syr Thomas Jones,
Amlwch)

Croesawodd y Cadeirydd bawb a oedd yn bresennol i gyfarfod hybrid cyntaf y

CYSAG.

Cofiodd y Cadeirydd am y diweddar Gynghorydd Alun Mummery a fu farw yn
ddiweddar. Cyfeiriodd ato fel ffrind ac un a fu’n aelod ffyddlon o’r CYSAG am nifer
o flynyddoedd, a dywedodd y bydd colled fawr am ei gyfraniad. Estynnodd
gydymdeimlad y CYSAG & theulu’r Cynghorydd Mummery ar amser anodd iawn.

Gofynnodd y Cadeirydd hefyd i'r CYSAG gofio’r diweddar Mrs Catherine Jones a oedd
wedi cynrychioli’'r CYSAG am gyfnod hir. Dywedodd y Cadeirydd fod ganddi atgofion
melys am Mrs Jones, a fu'n aelod gweithgar, ac roedd croeso brwd i'w chyfraniad bob
amser.

Ar gais y Cadeirydd, cynhaliodd y CYSAG funud o dawelwch er cof am y diweddar
Gynghorydd Alun Mummery a Mrs Catherine Jones.

1.

DATGANIAD O DDIDDORDEB
Ni dderbyniwyd yr un datganiad o ddiddordeb.
COFNODION

Cyflwynwyd cofnodion cyfarfod blaenorol y CYSAG a gynhaliwyd ar 12 Hydref
2022 a chadarnhawyd eu bod yn gywir.

Materion yn codi o’r cofnodion:-

e Dywedodd yr Ymgynghorydd Crefydd, Gwerthoedd a Moeseg nad oedd wedi

cysylltu a Phrif Weithredwr Estyn mewn perthynas a'’r diffyg cyfeiriad at
Gristnogaeth fel y brif grefydd yn adroddiadau arolygiadau Estyn, gan fod y
dull o arolygu ysgolion yn mynd trwy gyfnod trosiannol ar hyn o bryd.
Nodwyd fod Estyn wedi dweud mewn cyfarfod diweddar o’r Panel
Ymgynghorol Cenedlaethol ar gyfer Addysg Grefyddol (NAPfRE) ei bod “yn
parhau i fod yn gyfnod o newid a bydd canllawiau ar y disgwyliadau’n cael eu
datblygu dros gyfnod o amser”.

Awgrymodd yr Ymgynghorydd Crefydd, Gwerthoedd a Moeseg y dylid codi
pryderon y CYSAG am adroddiadau arolygiadau Estyn gyda Phanel
Gweithredol y CYSAG maes o law, yn hytrach na gyda Phrifathrawon.
Awgrymodd yr Ymgynghorydd Crefydd, Gwerthoedd a Moeseg fod
Prifathrawon ysgolion a arolygwyd gan Estyn yn ddiweddar yn cael eu
gwahodd i gyflwyno enghreifftiau o waith eu disgyblion.

Mynegwyd pryderon fod deddfwriaeth yn datgan mai Cristnogaeth yw’r brif
grefydd yng Nghymru, ond ni chaiff hyn ei adlewyrchu yng Nghanllawiau’r
Maes Llafur Cytan.

Darllenodd yr Ymgynghorydd Crefydd, Gwerthoedd a Moeseg ddyfyniad o
Ddeddf Cwricwlwm ac Asesu (Cymru) 2021 sydd yn nodi fod rhaid i'r dysgu
a’r addysgu a ddarperir:-

(@) Adlewyrchu’r ffaith mai Cristnogol yn bennaf yw’r traddodiadau
crefyddol yng Nghymru, gan ystyried dysgeidiaeth ac arferion y prif
grefyddau eraill a gynrychiolir yng Nghymru, a

(b) Adlewyrchu hefyd y ffaith y delir ystod o argyhoeddiadau athronyddol
nad ydynt yn grefyddol yng Nghymru.

PENDERFYNWYD gwahodd Penaethiaid o ysgolion a arolygwyd yn
ddiweddar i gyflwyno enghreifftiau o waith eu disgyblion i’'r CYSAG.

ADRODDIAD BLYNYDDOL DRAFFT CYSAG YNYS MON 2021/22

Darllenodd y Cadeirydd Grynodeb y Cadeirydd o Adroddiad Blynyddol CYSAG
Ynys Mén a diolchodd i'r Cynghorydd Dylan Rees am ei arweinyddiaeth yn
ystod y 9 mlynedd diwethaf.

Derbyniodd y CYSAG yr Adroddiad Blynyddol Drafft ar gyfer 2021/22, yn
amodol ar gywiro’r man gamgymeriadau a nodwyd yn y cyfarfod. Ar ran y
CYSAG, diolchodd y Cadeirydd i'r Ymgynghorydd Crefydd, Gwerthoedd a
Moeseg am ei gwaith rhagorol wrth baratoi Adroddiad Blynyddol cynhwysfawr
ar gyfer CYSAG Ynys Mén.

PENDERFYNWYD:-

e Bod yr Ymgynghorydd Crefydd, Gwerthoedd a Moeseg yn paratoi
Cynllun Gweithredu i gofnodi cynnydd wrth gyflawni argymhellion y
CYSAG yn yr Adroddiad Blynyddol, gan eu bod yn esblygu’n barhaus.

e Mabwysiadu Adroddiad Blynyddol Drafft y CYSAG ar gyfer 2021/22, yn
amodol ar gywiro man gamgymeriadau.

e Bod yr Ymgynghorydd Crefydd, Gwerthoedd a Moeseg yn anfon copi o
fersiwn derfynol Adroddiad Blynyddol y CYSAG at Lywodraeth Cymru.

PROSIECT PERERINDOD YR EGLWYS YNG NGHYMRU

Dywedodd yr Ymgynghorydd Crefydd, Gwerthoedd a Moeseg ei bod wedi
mynychu cyfarfod ym mis lonawr gyda Mrs Manon Williams o'r CYSAG a Mrs
Elin Owen o Esgobaeth Bangor, i drafod ffyrdd o amlinellu a datblygu’r prosiect
“Llan”, sef prosiect pum mlynedd yr Eglwys yng Nghymru. Nodwyd fod
Esgobaeth Bangor yn mynd ati i benodi Swyddog Addysg ar hyn o bryd a bydd
y swyddog yn cydweithio ar y prosiect gydag ysgolion ar Ynys Mon.

Dywedodd yr Ymgynghorydd Crefydd, Gwerthoedd a Moeseg y bydd yn gofyn i
Benaethiaid ar Ynys M6n enwebu cynrychiolydd o’r sector cynradd ac
uwchradd i ymuno & Phanel Gweithredol CYSAG. Dywedodd y bydd prosiect yr
Eglwys yng Nghymru’'n ganolog i waith y Panel i hyrwyddo Crefydd,
Gwerthoedd a Moeseg ac y caiff ei rannu gydag ysgolion ledled y rhanbarth.

Dywedodd Mrs Manon Williams y gall ysgolion o wahanol ddalgylchoedd
gymryd rhan yn y prosiectau “Llan” a “Pererin”. Dywedodd mai cynllun
gwreiddiol yr Eglwys ar gyfer “Llan” oedd canolbwyntio ar Sant Cadfan a
chyflwyno sioe ‘mewn cymeriad’. Bu’r actor Llion Williams yn portreadu Sant
Cadfan mewn ysgolion, ac mae’r Esgobaeth wedi paratoi adnoddau dysgu i
gyd-fynd &'r gweithgareddau hyn. Y bwriad yw cyflwyno’r sioe mewn capeli ac
eglwysi ym mhob dalgylch a gwahodd disgyblion o wahanol ysgolion i fynychu,
ynghyd ag arweinwyr crefyddol. Dywedodd y gellir defnyddio’r hyn y mae’r
prosiect wedi’i gyflawni’n barod fel templed ar gyfer ysgolion, ac y gellir dilyn
patrwm Sant Cadfan yn lleol neu mewn ardal ehangach. Ychwanegodd fod
llawer iawn o arian wedi’i fuddsoddi ar bontio plant o’r sector cynradd i'r

uwchradd ac awgrymodd y gellid defnyddio arbenigedd o’r sector uwchradd i
greu prosiect pontio ar gyfer disgyblion ym mlynyddoedd 6 a 7 i weithio gyda’i
gilydd.

PENDERFYNWYD nodi’r wybodaeth a gyflwynwyd.
CYMDEITHAS CYSAGAU CYMRU

Cyflwynwyd cofnodion drafft cyfarfod Cymdeithas CYSAGau Cymru a
gynhaliwyd ar 16 Tachwedd 2022 er gwybodaeth a chawsant eu nodi.

Darllenodd y Cadeirydd lythyr gan Gymdeithas CYSAGau Cymru yn gwahodd
CYSAGau ledled Cymru i gyflwyno enwebiadau ar gyfer dau aelod newydd i
eistedd ar Bwyllgor Gwaith Cymdeithas CYSAGau Cymru. Nodwyd y caniateir i
bob CYSAG enwebu un aelod yn unig ar gyfer y Pwyllgor Gwaith. Gofynnodd y
Cadeirydd i'r aelodau anfon enwebiadau at yr Ymgynghorydd Crefydd,
Gwerthoedd a Moeseg cyn gynted a phosib er mwyn eu cyflwyno i
Ysgrifennydd Cymdeithas CYSAGau Cymru erbyn y dyddiad cau, sef dydd
Gwener, 31 Mawrth 2023.

Nodwyd nad os unrhyw un o Ynys Mén na Gwynedd wedi bod yn aelod o
Bwyllgor Gwaith Cymdeithas CYSAGau Cymru ers tro byd ac nid oes unrhyw
siaradwyr Cymraeg yn aelod o’r Pwyllgor Gwaith ar hyn o bryd. Cynigiwyd fod y
Cadeirydd, y Cynghorydd Non Dafydd, yn cael ei henwebu ar gyfer y Pwyllgor
Gwaith ac eiliwyd y cynnig. Dywedodd y Cadeirydd ei bod yn dymuno cael
amser i feddwl am yr enwebiad ac y byddai’n ymateb maes o law.

PENDERFYNWYD:-

e Nodi cofnodion drafft cyfarfod Cymdeithas CYSAGau Cymru a
gynhaliwyd yn rhithwir ar 16 Tachwedd 2022.

¢ Nodi’r wybodaeth a gyflwynwyd yn gwahodd enwebiadau ar gyfer
Pwyllgor Gwaith Cymdeithas CYSAGau Cymru.

UNRHYW FATERION ERAILL

Mynegwyd pryderon ynghylch presenoldeb gwael yng nghyfarfodydd CYSAG
Ynys Mon. Nodwyd nad yw un aelod etholedig wedi mynychu’r un o
gyfarfodydd y CYSAG a bod angen annog yr aelod dan sylw i fynychu.

Dywedodd Mr Rheinallt Thomas ei fod wedi rhannu dwy ddogfen gan Gyngor
Eglwysi Rhyddion Cymru gydag aelodau’r CYSAG, sef ‘Canllawiau Ymweld ag
Ysgolion Cynradd ac Uwchradd’ a ‘Cysylltu Eglwysi ac Ysgolion’. Nododd fod y
CYSAG wedi derbyn y dogfennau a’u bod yn berthnasol i Crefydd, Gwerthoedd
a Moeseg yn y Cwricwlwm Newydd ac arsylwi Addoli ar y Cyd mewn ysgolion.
Dywedodd fod croeso i aelodau’r CYSAG rannu’r dogfennau os ydynt yn
dymuno.

Awgrymodd yr Ymgynghorydd Crefydd, Gwerthoedd a Moeseg y dylai'r CYSAG
ailgydio yn yr ymweliadau ag ysgolion i arsylwi Addoli ar y Cyd a phrofi’r gwaith
da sy’n cael ei wneud yn ysgolion M6n gan fod hynny’n bwysig yng nghyd-

destun y Cwricwlwm newydd. Awgrymwyd y dylid trafod amserlen i ailgydio yn
yr ymweliadau i arsylwi Addoli ar y Cyd yng nghyfarfod nesaf y Panel Strategol
Penaethiaid ar 23 Mawrth 2023. Dywedodd Mr Owain Roberts fod gwaith yn
mynd rhagddo mewn ysgolion i gyflwyno’r Cwricwlwm Newydd ond dywedodd y
byddai’'n fodlon trefnu i aelodau’r CYSAG ymweld ag Ysgol Cybi maes o law.

Dywedodd yr Ymgynghorydd Crefydd, Gwerthoedd a Moeseg fod Estyn wedi
cynnal arolygiadau yn yr ysgolion a ganlyn yn ddiweddar a byddant yn cael eu
trafod yng nghyfarfod nesaf y CYSAG - Ysgol Cybi, Caergybi; Ysgol Gynradd
Biwmares; Ysgol Santes Fair, Caergybi; Ysgol Uwchradd Bodedern; Ysgol
Caergeiliog; Ysgol Esceifiog Gaerwen. Nodwyd y bydd Ysgol Goronwy Owen,
Benllech ac Ysgol Moelfre’n cael eu harolygu'r wythnos hon. Dywedodd yr
Ymgynghorydd Crefydd, Gwerthoedd a Moeseg fod pedwar o leoliadau nas
cynhelir wedi cael eu harolygu yn ystod y tymor hwn hefyd - Cylch Henblas,
Cylch Rhoscolyn, Cylch Kingsland a Chaban Enfys. Nodwydd fod yr
arolygiadau’n llwyddiannus, a bod dwy astudiaeth achos wedi deillio o'r
arolygiadau hyn. Yn ogystal, gan y bydd Crefydd, Gwerthoedd a Moeseg yn
cael ei addysgu i blant rhwng 3 ac 16 oed yn awr, efallai y gallai'r CYSAG
ystyried ymweld &'r lleoliadau hynny yn y dyfodol.

Dywedodd y Cadeirydd y bydd Mrs Gwyneth Hughes, yr Ymgynghorydd
Crefydd, Gwerthoedd a Moeseg, yn ymddeol yn fuan. Ar ran y CYSAG,
diolchodd y Cadeirydd i Mrs Hughes am ei harweiniad, ei gwaith caled a’i
hymrwymiad i'r CYSAG ers 2018, a dymunodd ymddeoliad hapus iddi.

Ategodd Mr Rheinallt Thomas eiriau’r Cadeirydd a dywedodd nad yw’n hawdd i
bobl nad ydynt yn arbenigwyr ym maes Addysg Grefyddol i ymdopi &'r holl
elfennau sydd ynghlwm &’r gwaith. Dywedodd ei bod wedi gwneud argraff dda
iawn ar y CYSAG yn y modd y mae wedi cyflawni’r rél.

Dywedodd Mrs Hughes ei bod wedi bod yn fraint iddi weithio i'r Cyngor fel
Swyddog Addysg ers 2017, a bydd yn gweld eisiau ei hymwneud &’r CYSAG
ers 2018.

PENDERFYNWYD:-

e Nodi’r wybodaeth a gyflwynwyd.

e Bod yr Ymgynghorydd Crefydd, Gwerthoedd a Moeseg yn codi’r mater
ynghylch amserlen ar gyfer ailgydio yn yr ymweliadau ysgol i arsylwi
Addoli ar y Cyd yng nghyfarfod nesaf y Panel Gweithredol.

CYFARFOD NESAF

Nodwyd y bydd cyfarfod nesaf y CYSAG yn cael ei gynnal ddydd Mercher, 12
Gorffennaf 2023 am 2.00pm.

CAU ALLAN Y WASG A’'R CYHOEDD

PENDERFYNWYD:-

“O dan Adran 100(A)(4) Deddf Llywodraeth Leol 1972, cau allan y wasg a’r
cyhoedd o’r cyfarfod yn ystod y drafodaeth ar yr eitem ganlynol oherwydd y
tebygrwydd y caiff gwybodaeth ei rhyddhau a honno’n wybodaeth y gwneir
eithriad ohoni yn Atodlen 12A (Categori 16) y Ddeddf honno.”

ADOLYGU CYFANSODDIAD Y CYSAG

Cyflwynwyd adroddiad yr Ymgynghorydd Crefydd, Gwerthoedd a Moeseg, er
mwyn adolygu Cyfansoddiad y CYSAG yn dilyn newidiadau arfaethedig i
ddeddfwriaeth fel rhan o ddatblygiadau yn gysylltiedig &’r Cwricwlwm i Gymru gan
Lywodraeth Cymru.

Darllenodd y Cadeirydd ddatganiadau gan y Cynghorydd Dylan Rees a Mrs Elaine
Green gan nad oeddent yn bresennol yn y cyfarfod.

Ystyriodd y CYSAG y Cyfansoddiad presennol a’r opsiynau sydd ar gael, yn unol
a Deddf Cwricwlwm ac Asesu (Cymru) 2021:-

‘Mae'r Ddeddf yn darparu ar gyfer penodi personau sy'n cynrychioli pobl &
chredoau athronyddol anghrefyddol yn yr un modd ag y maen nhw’n caniatau
penodi personau sy'n cynrychioli pobl & chredoau crefyddol.”

Gan nad yw 40.7% o boblogaeth Ynys Mén yn arddel crefydd, barn y CYSAG

oedd y byddai penodi person nad yw’r arddel crefydd yn adlewyrchu amrywiaeth
ar lefel leol.

Cynhaliwyd pleidlais ffurfiol i gyrraedd penderfyniad, ac roedd Grwpiau A, Ba C
yn cytuno.

PENDERFYNWYD argymell i’'r Pwyllgor Gwaith ei fod yn cymeradwyo
penderfyniad y CYSAG i benodi cynrychiolydd newydd i’r CYSAG, sydd

yn aelod o grwp sy’n dal argyhoeddiad athronyddol nad yw’n grefyddol,
ac nid aelod unigol.

Daeth y cyfarfod i ben am 3.50 pm

Y CYNGHORYDD NON DAFYDD
CADEIRYDD

Eitem 6 ar y Rhaglen

T

Swyddfa'r Cyfarwyddwr Addysg, Sgiliau a Phobol Ifanc S

Office of Director of Education, Skills and Young People

YSGOLION YNYS MON

Ysgol Corn Hir

Mae dealltwriaeth y rhan fwyaf o ddisgyblion am werthoedd moesol a chydraddoldeb yn datblygu’n
gyson. Maent yn ymdrin a thestunau fel annhegwch at eraill yn dda, er enghraifft wrth godi arian i
adeiladu cartrefi a darparu adnoddau i drigolion pentref Omwambini yn Kenya. Mae'r cartrefi wedi
eu henwi'n fwthyn Corn Hir a Nant y Pandy sy'n cefnogi dealltwriaeth disgyblion o faterion byd eang
yn grefftus.

Caiff agweddau ysbrydol, moesol a chymdeithasol eu cyflwyno mewn gwasanaethau addoli lle
dethlir pwysigrwydd amrywiaeth, parch a goddefgarwch o fewn y gymuned leol a'r byd ehangach yn
briodol.

Yn mynychu gwasanaethau ac addoli dyddiol ar y cyd.

Ysgol Gynradd Cemaes

Maent yn hyrwyddo datblygiad ysbrydol, moesol, cymdeithasol a diwylliannol disgyblion yn
effeithiol. Mae cyfnodau cyd-addoli gwerthfawr yn sicrhau cyfleoedd i ddisgyblion ystyried
safbwyntiau eraill, yn ogystal a rhoi cyfle iddynt fyfyrio ar sut y gellir edrych ar 6l ei gilydd. Mae’r
ysgol yn datblygu gallu disgyblion i fyfyrio ar foesau crefyddol ac ar eu credoau a’u gwerthoedd eu
hunain yn llwyddiannus. Er enghraifft, maent yn cael cyfle i astudio amrywiaeth eang o grefyddau
megis Hindwaeth ac Iddewiaeth a chydweithio ar weithgareddau hynod ddiddorol fel creu lamp Diva
a phatrymau Rangoli a Mendi.

Yn mynychu gwasanaethau ac addoli dyddiol ar y cyd.

Ysgol Sefydledig Caergeiliog

Mae addoli dyddiol ar y cyd yn gwneud cyfraniad gwerthfawr at ddatblygiad ysbrydol a moesol
disgyblion. Mae’r cyfnodau hyn yn helpu disgyblion i ddeall a myfyrio ar ystod eang o faterion
moesegol a moesol.

Yn mynychu gwasanaethau ac addoli dyddiol ar y cyd.
Ysgol Cybi
Yn mynychu gwasanaethau ac addoli dyddiol ar y cyd.

Ysgol Gynradd Biwmares

Yn mynychu gwasanaethau ac addoli dyddiol ary cyd.

Mae dealltwriaeth llawer o ddisgyblion hyn yr ysgol o werthoedd moesol, cymdeithasol a
chydraddoldeb yn datblygu’n briodol.

Mae’r ysgol yn hyrwyddo datblygiad personol disgyblion, gan gynnwys eu datblygiad ysbrydol,
moesol, cymdeithasol a diwylliannol yn effeithiol.

Mae’r rheithor ym ymweld a’r ysgol yn gyson, gan addysgu gwerthoedd moesol ac ysbrydol pwysig
i'r disgyblion.

S

Ysgol Santes Fair

Mae’r cysylltiadau cryf a’r eglwys leol yn helpu disgyblion i ddeall materion yn ymwneud &'r hyn sy’n
dda ac yn ddrwg, ac yn annog disgyblion i fyfyrio ar ystod eang o faterion moesegol a moesol yn
synhwyrol.

Yn mynychu gwasanaethau ac addoli dyddiol ar y cyd.

O ganlyniad, mae’r rhan fwyaf o ddisgyblion yn datblygu’n dda i fod yn ddinasyddion moesegol a
gwybodus.

Ysgol Gynradd Esceifiog

Mae'r trefniadau addoli ar y cyd yn cynnig cyfleoedd buddiol i ddatblygu dealltwriaeth foesol ac
ysbrydol disgyblion. Mae awyrgylch y gwasanaethau yn gynhwysol, er enghraifft wrth i ddisgyblion
ddefnyddio iaith arwyddo tra’n canu. Yn ogystal, mae diwylliant yr ysgol yn hyrwyddo datblygiad
moesol, cymdeithasol a diwylliannol disgyblion yn effeithiol, er enghraifft drwy gynnig amrywiaeth o
gyfleoedd priodol i ddisgyblion archwilio syniadau newydd. Mae disgyblion yn ymchwilio i Islam, gan
gymbharu a chrefyddau eraill wrth astudio Qatar a chystadleuaeth Cwpan y Byd, er enghraifft.

Yn mynychu gwasanaethau ac addoli dyddiol ary cyd.

Ysgol Gymuned Moelfre

Yn mynychu gwasanaethau ac addoli dyddiol ar y cyd.

Ysgol Goronwy Owen

Yn mynychu gwasanaethau ac addoli dyddiol ar y cyd.

Ysgol Gyfun Llangefni

Mae'r ysgol yn hyrwyddo datblygiad ysbrydol, moesol, cymdeithasol a diwylliannol yn dda.
Yn mynychu gwasanaethau ac addoli dyddiol ar y cyd.

Uwchradd Bodedern

Mae’r rhaglen Addysg Bersonol a Chymdeithasol (ABCh) a’r profiadau i hyrwyddo datblygiad
ysbrydol, moesol, cymdeithasol a diwylliannol disgyblion yn addas. Mewn gwersi ABCh ac addysg
grefyddol, er enghraifft, mae disgyblion yn cael eu hannog i ddeall a pharchu diwylliannau a
chrefyddau eraill.

Yn mynychu gwasanaethau ac addoli dyddiol ar y cyd.

